
Айы 
Ұйымдастырылған 

іс-әрекет 
Ұйымдастырылған іс-әрекеттің міндеттері 

Қыркүйек Музыка 

Балалардың музыкаға қызығушылығын тудыру, 

музыкалық шығармаларды эмоционалды 

қабылдауға және алаңдамай соңына дейін тыңдауға 

баулу. Музыканың сипатын сезінуге, таныс 

шығармаларды білуге, тыңдалған музыкадан алған 

әсерлері туралы әңгімелеуге үйрету. Ақырын-қатты, 

баяу-жылдам дыбысталу ерекшеліктерін байқауға 

ынталандыру. 

Қазан Музыка 

Жоғары және төмен дыбыстарды ажыратуға үйрету. 

Әндерді иллюстрациялармен және қимылдармен 

сүйемелдеуге баулу. Қазақтың ұлттық аспабы 

домбырамен орындалған әндер мен күйлерді 

тыңдату. Музыканы тыңдау мәдениетін 

қалыптастыруды жалғастыру. 

Қараша Музыка 

Мәнерлеп ән айтуға, әнді созып және қимылдармен 

үйлестіріп айтуға үйрету. Қысқа музыкалық 

фразалар арасында тыныс алуды дамыту. Әуенді 

таза, сөздерді анық айтуға, музыканың сипатын 

жеткізе білуге баулу. Аспаптың сүйемелдеуімен 

және сүйемелдеуінсіз ән айту дағдыларын 

қалыптастыру. 

Желтоқсан Музыка 

Марш сипатын ырғақты жүріспен беруге, 

музыканың қимылдық сипатына қарай жеңіл және 

ырғақты жүгіруге үйрету. Музыканың ырғағын 

нақты бере отырып қос аяқпен еркін, жеңіл 

секіруге, жүрелеп отыру қимылдарын музыкамен 

сәйкестендіруге баулу. Музыканың екінші бөлігінде 

қимылдарды өзгертуге үйрету. 

Қаңтар Музыка 
Музыканың көңілді, ойнақы сипатын қабылдауға, 

мазмұны бойынша таныс әндерді сахналауға баулу. 



Айы 
Ұйымдастырылған 

іс-әрекет 
Ұйымдастырылған іс-әрекеттің міндеттері 

Музыканың ырғағына сәйкес әртүрлі қарқынмен 

секіру және ойын қимылдарын орындау 

дағдыларын жетілдіру. Музыкалық қимылдарды 

мәнерлі орындауға ынталандыру. 

Ақпан Музыка 

Балаларға арналған әртүрлі шулы музыкалық 

аспаптарды қолдануға үйрету. Ағаш қасықтармен, 

сылдырмақтармен, асатаяқ, домбыра, сазсырнай, 

барабан және металлофонмен қарапайым әуендерді 

ойнауға баулу. Балалар музыкалық аспаптарын тану 

және атау дағдыларын қалыптастыру. 

Наурыз Музыка 

Әуеннің көңілді сипатын қабылдауға, музыканың 

кіріспесін ажыратуға және кіріспеден кейін 

қимылдарды бастауға үйрету. Музыканың сипатына 

сәйкес қимылдарды ауыстыруға, би қимылдары мен 

билердің атауларын есте сақтауға баулу. Жұппен би 

қимылдарын орындауға жаттықтыру. 

Сәуір Музыка 

Музыканың сипатына сәйкес ойын әрекеттерін 

орындауға, шеңбер бойымен ән айтып жүруге, 

қимылдарды өзгертуге, шапшаңдық пен ептілік 

танытуға үйрету. Атрибуттармен би қимылдарын 

орындауға және ойындағы музыкалық қимылдарды 

қолдануға мүмкіндік беру. Қазақтың ұлттық би 

өнерімен таныстыру, «Қамажай» биінің қарапайым 

қимылдарын орындауға үйрету. 

Мамыр Музыка 

Оқу жылы бойы меңгерген дағдыларды бекіту: 

музыканы соңына дейін тыңдау, оның сипаты мен 

мәнерлі құралдарын ажырату, мәнерлеп ән айту, 

қимылдарды музыкамен сәйкестендіру, жұппен 

және шеңбер бойымен би қимылдарын орындау. 

Балалар музыкалық аспаптарын танып, қарапайым 

әуендерді орындауға және қазақтың ұлттық 

музыкасы мен биіне қызығушылық танытуға 

ынталандыру. 

 


